
Minn Zzmien ghal Zmien, 1-Awtoritd ghas-Servizzi ta’ Malta (I-MFSA) tinforma lill-pubbliku dwar
zviluppi fl-ogsma fil-kompetenza taghha. L-Awtorita diga harget numru ta’ stqarrijiet dwar I-
investigazzjonijiet i kienet u ghadha ged tmexxi fil-konfront tal-La Valette Multi Manager Property
Fund Sicav.

L-Awtoritd minn dejjem insistiet illi se taqdi d-dmirijiet taghha bir-reqga u bir-responsabbilta, u li se
tirresisti pressjoni biex taghti data sa meta tlesti I-investigazzjonijiet taghha, data li tista’ tkun
ottimista izda mhux realistika. Iddikjarat ukoll 1i ma kinetx se toqghod tiddibatti jew tispekula fil-
medja dwar dan is-suggett.

L-ewwel rapport tal-Awtorita gie ppubblikat f'nofs Gunju li ghadda, u b’rizultat ta’ dak li nstab, zewg
kumpanniji nvoluti fil-Fond wehlu multa totali ta’ €347,816 minhabba ksur ta’ regolamenti.
Investigazzjonijiet ohra ezaminaw jekk il-Fond inbieghx lil investituri li ma kienux eligibbli, u jekk
kienx hemm persuni konnessi mal-Fond li bieghu sehemhom meta kienu fil-pussess ta’ nformazzjoni
li ma kinetx pubblika, u I-Awtorita waslet ghall-konkluzjonijiet taghha f’dawn iz-zewg kazi. Il-
process issa gieghed fl-istadju fejn, kull min ghandu nteress, jintalab jibghat is-sottomissjonijiet
tieghu lill-Awtorita.

Bhalma gara fl-ewwel investigazzjoni, jekk jinstab illi persuna awtorizzata jew xi persuna ohra kisret
xi provvediment tal-ligi jew xi regolament, 1-Awtorita timponi dawk is-sanzjonijiet amministrattivi
xierqa, u xxandar stqarrija dwar dan. Sakemm tixxandar xi stqarrija f’dan is-sens, il-proceduri kollha
jibqghu suggetti ghal regoli stretti ta’ kunfidenzjalita.

Tajjeb jitfakkar illi, ghalkemm 1-MFSA ghandha diversi responsabbiltajiet u poteri skont il-ligijiet li
jirregolaw is-settur tas-servizzi finanzjarji, I-Awtorita mhijiex Qorti, u angas ma tista’ tagixxi ta’
arbitru fi kwistjonijiet li jistghu jinqalghu bejn kumpannija awtorizzata u Il-klijenti taghha.
Partikolarment fil-gasam tal-ilmenti tal-konsumatur, dak li tirrakkomanda |-Awtorita, la jorbot lill-
kumpanijja awtorizzata u lanqas lil min ghamel I-ilment. Ghaldagstant, jista’ jkun hemm
sitwazzjonijiet fejn kumpannija awtorizzata jew konsumatur, jew it-tnejn li huma, jaghzlu li ma
jaccettawx dak li tirrakkomanda 1-Awtorita.

II-Manager ta’ I-llmenti tal-Konsumaturi fi hdan 1-Awtorita dejjem jinforma lil min ghamel ilment
dwar I-ezitu tal-ilment, u jirrakkomanda li I-konsumatur jiehu parir professjonali u ndipendenti, 1-
aktar f’dawk il-kazi fejn il-konsumatur ma jkunx kuntent b’dan ir-rizultat.

Izda jibga’ bla mittiefes, f’kull kaz, id-dritt ta’ investitur li jfittex kumpens permezz ta’ proceduri
legali/gudizzjarji.

